
Dobrodošli

na web stranicu Centra FORTIS

Fortis je ustanova kojoj je prvenstveno cilj da se zalaže za  okupljanje djece, omladine i starijih koji se bave kulturnim, društvenim  i znanstvenim radom. 

 Sjećanje na nastavnicu Azru Ivković, nastavnicu muzičke kulture, koja je iznenada 21.12.2011. preminula na času. U ime Međunarodnog centra za djecu i omladinu "Fortis" i u lično ime, sjećamo se tog divnog bića koje je hodilo na ovom svijetu. 4 godine je prošlo od njene smrti - 22.12.2011.-22.12.2015. - In memoriam 



 

Nekome je 22.12. radostan dan, a meni nikada ne može biti. Ne može iz prostog razloga jer Vas, moja Azra, više nema. Ne
možete vidjeti koliko su moji i Vaši učenici napredovali, koliko su zapravo oni postali zreliji, a koliko sam ja zajedno sa
njima odrasla. Prema klaviru se postupa kao prema majci i svaka teška kompozicija postaje zanimljivija. Da je bogdo 18:40 i da zvono zazvoni za kraj šestoga časa, a da ja čekam ispred crvenih vrata da Vas vidim. A eto... nije. Da je bogdo 15:10 da zazvoni zvono za veliki odmor, a da me Vi čekate sa ključem u ruci, krijući od svih da za 20 minuta mogu vježbati svirati kompozicije.


Da je bogdo subota, pa da Vas svi učenici sa horske sekcije čekaju i zajedno učimo sa Vama. Da je bogdo 2000.
godina, a ne ova 2015. Da je bogdo naš stari direktor škole (sjećam se njegovog hoda sa stepenica na prvom
spratu...ondje, znate, iznad onog znaka da "Ne učimo za školu već za život.") koji bi nas sve zajedno kudio što ne učimo i ne
vježbamo više i da nam zajedno kaže da imamo odriješene ruke da osmislimo bilo kakvu priredbu, onakvu, da se čuje iza
jablaničkih brda. Prošlo je 4 godine od Vaše smrti, a zasigurno garantujem da nadaleko nema i neće nikada biti boljeg
odgajatelja od Vas. Možda niste fizički prisutni, možda Vas ni ja ni moji ni Vaši učenici ne mogu zagrliti (ej koliko bi mi
danas samo meni značio Vaš blagi zagrljaj), ali budite sigurni da Vas nikada neću i nećemo zaboraviti. 

Vi ste uvijek bili i ostat ćete naš borac za pravdu, naš najbolji nastavnik klavira i naš najbolji drug. Allah dž.š. neka se smiluje Vašim djelima i uvede Vas u prostrane džennetske bašče. Tamo se nikada nećete nasekirati i nikada Vam neće biti nanijeto niti dram štete. Uvažavajući Vaše zasluge kako prema meni, tako i prema učenicima, uvažavajući trud koji ste uložili da nas obrazujete i pokažete nam
savjetničke putove, pripremili smo Vam nove kompozicije. Barem nas sve Beethoven može razumjeti. Hvala Bogu!


(22.12.2011.-22.12.2015. Azra Ivković - in memoriam)
Tvoja Indira sa učenicima...

Linkovi za videoe možete pogledati na našoj oficijelnoj stranici na Facebooku: 


https://www.facebook.com/video.php?v=1053891901329628&set=vb.309463309105828&type=2&theater - In memoriam
https://www.facebook.com/video.php?v=1053938031325015&set=vb.309463309105828&type=2&theater - Amina
https://www.facebook.com/video.php?v=1053939994658152&set=vb.309463309105828&type=2&theater - Nađa
https://www.facebook.com/video.php?v=1053942131324605&set=vb.309463309105828&type=2&theater - Riad
https://www.facebook.com/video.php?v=1053940641324754&set=vb.309463309105828&type=2&theater - Riad
https://www.facebook.com/video.php?v=1053938824658269&set=vb.309463309105828&type=2&theater - Sabina
https://www.facebook.com/video.php?v=1053939511324867&set=vb.309463309105828&type=2&theater - Sara

